
Wat duue beij ene Nuetfall?

Blivt röihig än rofft de 112 aan.
Dobeij könne Üch 5 W-Froege jot helpe:

1. Woe es et passiert?

Wenn me jenau sätt, woe jät passiert es, 
(Ort, Stroeß, Huusnommer etc.) bruucht jenge  
onnüedig ze söcke, än der Rettongsdengs, 
de Feuerwehr än de Polezej sönd jauer doe.

2. Wat es passiert?

Beschrivt janz kot der Nuetfall. Dann weäß de 
Nuetrof-Zentrale Bescheäd, wat ze maache es. 

3. Wie vööl Lü sönd verletzt?

De Persuenezahl es wechtig, öm jenog Hölp ze 
schecke.

4. Wie sönd de Lü verletzt?

Beij janz schwor Verletzonge moss jo doför ene 
Nuetarzt metkomme.

5. Wade, ov de Zentrale noch jät wesse 
well!

Net tereck opleäje. Veletz well de Nuetrof-Zentrale 
noch jät wesse.
 

Heij kritt me noch mieh Enformaziuene:

www.112.eu
www.eena.org

www.112foundation.eu
www.notfall-telefax112.de

www.agenda112.eu

Der 112-Flyer jet et e vööl anger Sproeche:
www.europe-direct-stuttgart.de/112.htm

„Eä Europa – eng Nommer!“

Wejl de Börjer Europas övverall eröm komme,
es et hiel wechtig, datt me ouch övverall mär 
eng Nuetrof-Nommer aaroffe kann,
ejal ov van et Handy of uus et Festnetz.

Euro-Nuetrof at övver 20 Johr

At 1991 wooed de Eenführong va de 112als 
Nuetrof-Nommer för janz Europa va de 
EU-Metjliedstaate beschlauße.

Wat vör övver 20 Johr bejonne hau, hat sich 
met jrueße Erfolg entweckelt. Aplatsch övver 40 
ongerscheidliche nationale Nuetrof-Nommere 
sönd en de EU de Nuetrofzentrale hü övver 
eng jemeinsame Nommer ze krijje: 112.

Ävvel et wesse mär 17 % (2013) va de Lü en 
Dütschland, datt se de 112 övverall en Europa 
wähle könne. Der EU-Dörchschnett litt beij 27 %.

Nuetrof-Daag: 11.2.

Öm de Nuetrof-Nommer 112 bekannter ze 
maache, wooed dörch de Initiative van et EU-
Parlament der Daag va der Europa-Nuetrof 
112 op der 11.2. en et Leäve jeroffe.

Der Euro-Nuetrof 112 …
 
 jelt övverall en Europa

 es oehne Vörwahl

 es ömmesöns

 hat Vörrang en et Fonk- än Festnetz

 verbend tereck met de zouständije 
  Nuetrofzentrale van der Rettongsdengs, 
 de Feuerwehr än de Polezej.

 weäd e vööl Länder met e paar Sproe- 
 che bedengt.

 fonkzioniert e jeddes Mobilfonknetz,  
 ouch dann, wenn „Ühr“ Netz, doe wo  
	 Ühr	jerad	söd,	net	fluppe	well.

 fonkzioniert beij de mietste Mobiltelle- 
 fongs, ouch oehne datt me de Tasten- 
 sperre ophevve moss. De Prozedur beij  
 et Bedenge kann da wahl jät angesch  
 siie wie normal.

  
Tipp:  Der Euro-Nuetrof 112 kann övver et  
 Mobiltellefong ouch e vööl Staate övver  
 Europa eruus verwend weäde.

 

En wat för Länder jelt de 112?

 En all die 28 EU-Staate

Ouch noch en anger Staate, exempelswis:

 Andorra  Norwegen
 Färöer-Inseln  San Marino
 Island   Schweiz
 Liechtenstein  Türkei
 Monaco  Vatikan
 

Vööl mieh wie 500 Melliuene Mensche en 
Europa könne övver de Nuetrof-Nommer 112 
met de Nuetdengsde verbonge weäde.

Met de 112 hat Europa e jemengsam Symbol 
för Hölp e Nuetfäll.

